
Հայաստանի Հանրապետության կառավարությունը որոշում է`

1.  Հայաuտանի Հանրապետության կառավարության 2011 թվականի մարտի 24-ի «Հայաստանի Հանրապետու​թյան վերադարձի վկայականի նկարագիրը և տալու կարգը հաստատելու մասին» N 297-Ն որոշման մեջ կատարել հետևյալ լրացումները և փոփոխությունը`

1) որոշման N 2 հավելվածը լրացնել նոր 18-րդ, 19-րդ, 20-րդ, և 21-րդ կետերով`

«18. Վերադարձի վկայական ստանալու նպա​տա​կով դի​մո​ղը սույն կարգի 5-րդ կետով սահմանված փաստաթղթերը կարող է ներկայացնել նաև փոստով: Փոստով ներկայացնելու դեպքում դիմումի մեջ անհրաժեշտ է նշել նաև դիմողի էլեկտրոնային փոստի հասցեն՝ թերի փաստաթղթեր ներկայացնելու դեպքում այդ մասին դիմողին ծանուցելու նպատակով:  
19. Վերադարձի վկայականը, դիմողի ցանկությամբ, կարող է տրամադրվել փոստով` պատվիրված նա​մակով`

1) եթե դիմումատուն դիմումի մեջ նշել է այդ մասին և ներկայացրել փոստային կապի ծառայության մատուցման համար վճարումը հավաստող փաստատթղթի պատճենը կամ պե​տա​կան վճարումների էլեկտրոնային համակարգով վճարումը հավաստող 20 նիշանոց ծած​կա​գիրը և վճարման ամսաթիվը:
2) եթե դիմողն սահմանված փաստաթղթերը անձամբ է ներկայացնում օտարերկրյա պետությունում հյուպա​տոսական հիմնարկ:
20. Եթե վերադարձի վկայական ստանալու նպա​տա​կով դի​մո​ղը սահմանված փաստաթղթերը փաստաթղթերը ներկայացնում է փոստով, ապա վերադարձի վկայականը ստանում է անձամբ օտարերկրյա պետությունում հյուպա​տոսական հիմնարկում:
21. Սույն կարգի 19-րդ կետում նախատեսված դեպքում փոստային կապի ծառայության մատուցման համար վճարումը իրականացվում է դի​մողի կողմից Հայաստանի Հանրապետության կամ օտարերկյա պետությունների տարածքում փոստային կապի ծառայություն​ների համար` գործող սակագներին համապատասխան:»:
2) որոշման  «Ձև»-ը շարադրել նոր խմբագրությամբ` համաձայն ձևի:

2. Հայաստանի Հանրապետության արտաքին գործերի նախարարին` սույն որոշումն ուժի մեջ մտնելու օրվան հաջորդող 15-օրյա ժամկետում Հայաստանի Հանրապետության արտաքին գործերի նախարարության, ինչպես նաև օտարերկյա պետություններում Հայաստանի Հանրապետության դիվանագիտական ներկայացուցչությունների և հյուպատոսական հիմնարկների պաշտոնական կայքերում տեղադրել՝ 

1) Հայաստանի Հանրապետության վերադարձի վկայական ստանալու համար պահանջվող փաստաթղթերի ցանկը,

2) դիմում-հայտարարության ձևը, 

3) Հայաստանի Հանրապետության տարածքում փոս​տային կապի ծառայությունների հա​​​մար հաստատված սակագները և օտարերկյա պետությունների տարածքում փոս​տային կապի ծառայություններ իրականացնող կազմակերպությունների կայքերի հղումները,
4) փոստային կապի ծառայությունների միջոցով վերադարձի վկայական ստանալու համար վճարման ընթա​ցա​կար​գը:

3. Հայաստանի Հանրապետության ֆինանսների նախարարին՝ սույն որոշումն ուժի մեջ մտնելու օրվան հաջորդող 15-օրյա ժամկետում ապահովել պետական վճարում​նե​րի էլեկ​տրո​նա​յին համակարգում Հայաստանի Հանրապետության արտաքին գործերի նախարարության և արտաբյուջետային գանձապետական հաշվի համարի տեղադրումը՝ Հայաստանի Հանրապե​տու​թյան տարածքում փոստային կապի ծառայություն​ների հա​մար Հայաստանի Հանրապետությունում գործող սակագների վճարման նպատակով:   

4. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը, իսկ սույն որոշման 1-ին կետը` սույն որոշման ուժի մեջ մտնելուց հետո 15-րդ օրը:

«Ձև 
	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԵՐԱԴԱՐՁԻ ՎԿԱՅԱԿԱՆ 
ՍՏԱՆԱԼՈՒ ԴԻՄՈՒՄ - ՀԱՐՑԱԹԵՐԹԻԿ
  (լրացնել պարզ և ընթեռնելի)

 
 
Անձնագրիս (այլ փաստաթղթիս) 

       բացակայության (կորցված, գողացված) 

       անվավեր (ժամկետանց) լինելու

        օգտագործման համար ոչ պիտանի լինելու
(նշել V-ով)




պատճառով խնդրում եմ ինձ տրամադրել Հայաստանի Հանրապետության վերադարձի վկայական: 

	1.
	Ազգանուն
	 

	2.
	Անուն
	 

	3.
	Հայրանուն
	 

	4.
	Ծննդյան ամսաթիվը, 
	

	5.
	Ծննդյան վայրը (մանրամասն)
	 

	6.
	Քաղաքացիությունը
	 

	7.
	ՀՀ-ում հաշվառման մանրամասն հասցեն և հեռախոսահամարը
	______________________________
______________________________

	8.
	Որտեղ, երբ, և որ մարմնի կողմից էր ձևակերպված կորսված անձնագիրը (ճամփորդական փաստաթուղթը)
	 

	9.
	Տեղեկություններ ինձ հետ գտնվող ընտանիքի անդամների մասին (կին, երեխա, հայր, մայր, եղբայր, քույր)
	______________________________
______________________________
______________________________

	10.
	Տեղեկություններ ինձ մոտ առկա փաստաթղթերի մասին
	 

	11.
	ՀՀ-ից ելքի ամսաթիվ
	 

	12.
	ՀՀ-ից մեկնման նպատակ
	 

	13.
	Տվյալ երկրում փաստացի բնակության հասցեն և հեռախոսահամարը 
	

	14.
	էլեկտրոնային փոստի հասցեն (ըստ ցանկության)
	

	15.
	Անհրաժեշտության դեպքում կարելի է կապվել ՀՀ-ում բնակվող հետևյալ ազգականների հետ
	

	16.
	ՀՀ-ում բնակվող մերձավոր ազգականների (առկայության դեպքում) անունները, ազգանունները և հասցեները
	

	17.
	ՀՀ վերադառնալու ամսաթիվը
	____ _________________ 20___ թ.

	18.
	ՀՀ վերադառնալու երթուղին և տրանսպորտին միջոց (հայտի լինելու դեպքում)
	 

	19.
	Լրացման ամսաթիվ
	____ _________________ 20___ թ

	20.
	Կեղծ տվյալներ ներկայացնելու համար նախատեսված պատասխանատվության մասին զգուշացված եմ, ստորագրություն
	 



Խ  Խնդրում եմ վերադարփի վկայականն ուղարկել հետևյալ հասցեով՝ __________________________________ ___________________________________________________________________________________
(անհրաժեշտ է լրացնել, եթե տեղեկանքը պետք է ուղարկվի փոստով)
 Ծառայողական նշումներ / For Official Use Only    Տվյալներն ստուգված են __________________________ 

                                (հյուպատոսի ստորագրությունը)
  

 ____ ______________________ 20___ թ.»:
Հ Ի Մ Ն Ա Վ Ո Ր ՈՒ Մ

«Հայաuտանի Հանրապետության կառավարության 2011 թվականի մարտի 24-ի N 297-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ 

Իրավական ակտի ընդունման անհրաժեշտությունը պայմանավորված է այն հան​գա​մանքով, որ թույլ կտա ավելի դյուրին ստանալ ՀՀ վերադարձի վկայական այն անձանց, ովքեր կորցրել են անձնագիրը կամ ճամփորդական փաստաթուղթը կամ այն ժամկետանց է, կամ օգտագործման համար դարձել է ոչ պիտանի՝ վերադառնալ Հայաստան, այն է օտարերկյա պե​տու​​թյուններում ՀՀ դիվանագիտական ներկայացուցչություններ ու հյուպատոսական հիմնարկներ վերադարձի վկայականի համար անձամբ դիմելու դեպքում և վերադարձի վկայականը դիմողի ցանկությամբ ստանալ փոստի միջոցով` պատվիրված նամակով:
 Այս բնագավառում ՀՀ կառավարությունն իրականացնում է քաղաքացիների սպասարկման որակի բարձրացմանը, մատուցվող ծառայությունների դյուրացմանը և ժամկետների կրճատմանը, մեկ պատուհանի սկզբունքի կիրառմանը, ինչպես նաև էլեկտրոնային կառավարման համակարգերի ներդրմանը միտված քաղաքականություն: Սույն նախագծով առաջարկվող փոփոխությունները լիովին համապատասխանում են վարվող քաղաքականության սկզբունքներին:

Նախագիծը մշակվել է ՀՀ կառավարության աշխատակազմի կողմից:

ՀՀ կառավարության որոշման նախագծի ընդունման կապակցությամբ ՀՀ պետական բյուջեում էական նվազեցումներ կամ ավելացումներ չեն նախատեսվում:
ՏԵՂԵԿԱՆՔ N 1

«Հայաuտանի Հանրապետության կառավարության 2011 թվականի մարտի 24-ի N 297-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծւի վերաբերյալ 

«Հայաuտանի Հանրապետության կառավարության 2011 թվականի մարտի 24-ի N 297-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման ընդունումը Հայաստանի Հանրապետության պետական բյուջեի եկամուտներում և ծախսերում փոփոխություններ չի առաջացնում:
ՏԵՂԵԿԱՆՔ N 2

«Հայաuտանի Հանրապետության կառավարության 2011 թվականի մարտի 24-ի N 297-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծւի վերաբերյալ 

«Հայաuտանի Հանրապետության կառավարության 2011 թվականի մարտի 24-ի N 297-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման ընդունումը այլ նորմատիվ իրավական ակտերի ընդունման անհրաժեշտություն չի առաջացնում:

